
Chè fanmi, 

Kòm ou ka konnen, tout Nouyòkè ki gen laj 5 ane pou pi piti ka kounye a resevwa yon vaksen COVID-19 
gratis. Sa se yon trèbon nouvèl pou sante ak sekirite pitit ou, fanmi ou, kominote lekòl ou a, ak tout vil la!  

Nan kolaborasyon avèk efò vaksen vil la, kèk lokal ap ofri premye dòz vaksen Pfizer a pou elèv laj  
5-11 ki elijib pou yon jounen pandan mwa novanm lan pou fè li otan fasil posib pou rete sennesof. 
Randevou pa nesesè epi ou ka jwenn plis enfòmasyon sou dat ak lè lokal ou a nan lekòl ou a oswa si w ale 
nan schools.nyc.gov/covid19.  

Pa gen danje pou pitit ou a pran vaksen an, sa konfidansyèl ak fasil. Men sa ou bezwen konnen:  
• Vaksen COVID-19 yo sennesof ak efikas nan anpeche maladi COVID-19; plizyè milyon moun 

deja vaksinen san danje nan Vil Nouyòk.  
• Ou pa bezwen asirans sante pou pran vaksen an—vaksen an gratis.  
• Ou pap bezwen bay prèv kondisyon imigrasyon ni yon nimewo sekirite sosyal pou pran vaksen an.  
• Elèv ki gen laj 5-11 ane dwe akonpaye avèk yon paran oswa responsab legal oswa avèk yon 

adilt paran oswa responsab la chwazi, pandan l ap pran vaksen an. Si elèv la akonpaye avèk 
yon adilt ki pa paran oswa responsab, founisè k ap bay vaksen an dwe swa jwenn konsantman vèbal 
paran oswa responsab la pa telefòn nan moman vaksen an oswa paran/responsab la ka chwazi voye 
yon fòm konsantman ranpli avèk reprezantan adilt la. Ou ka jwenn yon kopi fòm konsantman sa a 
nan schools.nyc.gov/covid19. (Tanpri sonje fòm twazyèm-pati sa a gen dwa disponib sèlman nan 
lang angle).    

• Se pwofesyonèl medikal ki resevwa fòmasyon ki bay vaksen yo.  
• Lokal vaksen ki parèt pou lekòl ou a ap bay elèv ou a premye dòz vaksen Pfizer a. Founisè k ap bay 

vaksen an ap refere fanmi an nan yon lokal vaksen bò lakay ou pou resevwa dezyèm dòz la.  
• Yo kenbe tout dosye ak enfòmasyon ki asosye avèk vaksinasyon yo estrikteman konfidansyèl.  
• Ap gen entèpretasyon nan telefòn k ap disponib nan plizyè lang.  
• Byenke nou rekòmande sa seryezman, vaksinasyon pa obligatwa kounye a pou pifò elèv. Ou ka 

jwenn plis enfòmasyon sou kondisyon vaksen nan lekòl yo si w ale nan schools.nyc.gov/covid19.  
• Nou ankouraje w pou anrejistre sitiyasyon vaksinasyon elèv ou a nan Pòtal Vaksinasyon  

COVID-19 DOE a nan: vaccine.schools.nyc. Lè w bay enfòmasyon sa yo, sa pral ede repons ak efò 
rekiperasyon Vil Nouyòk pote nan pandemi an, epi sa ap ede asire lekòl ak bilding DOE yo rete san 
danje pou tout elèv ak estaf yo.  

• Lè w vaksinen pitit ou a, ou pwoteje l, ou pwoteje fanmi w ak kominote a kont maladi COVID-19. 
Vaksen pèmèt vil nou an pwogrese, reprann rasanbleman anpèsòn, ak amelyore kalite lavi.  
Si oumenm, elèv ou a ki gen laj 12 ane pou piti oswa yon moun ou konnen toujou bezwen 
pran vaksen, ou ka ale nan vaccinefinder.nyc.gov jodi a pou chwazi pami plizyè santèn lokal 
nan vil la k ap bay vaksen sou randevou oswa san randevou gratis. 

 
Si w gen nenpòt kesyon sou COVID-19, ale nan nyc.gov/covidvaccine pou wè tout done yo. Nou priye w 
anpil pou pa tann pou fè pitit ou a pran vaksen an.  
 
 
Avèk senserite, 
 
Christopher Groll 
 
Christopher Groll 
Asistan Komisè pa Enterim 
Biwo Sante Lekòl 
Divizyon Klima ak Sante Lekòl 
Depatman edikasyon Vil Nouyòk 

https://www.schools.nyc.gov/covid19

